
2007-2008 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 

ᐅᑯᓇᓂ 
ᐊᐅᓚᑕᐅᓂᖓᓄᑦ ᓄᓇᕗᑦ ᒐᕙᒪᒃᑯᖏᑕ 

ᑐᑭᓯᒋᐊᕈᓐᓇᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᑦ ᒪᓕᒐᖓ  
(ATIPP) 

 
ᐊᐅᓚᑦᑎᔨᒃᑯᑦ ᐊᒻᒪ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᖁᕕᐊᓱᑦᑐᑦ ᑐᓂᓯᔭᕆᐊᒃᓴᖅ ᐊᕐᕌᒍᑕᒫᖅᓯᐅᑎᖓᓂᒃ ᐅᓂᒃᑳᖓᓂᒃ 
ᖃᓄᐃᓕᐅᖅᓯᒪᓂᕆᔭᖏᓐᓂᒃ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᑦ ᒪᓕᒐᕐᒥᒃ ᐱᒋᐊᖅᑐᒍ 
ᐄᐳᕈᓪ 1, 2007 ᐊᒻᒪ ᐃᓱᓕᑦᑐᒍ ᒫᑦᓯ 31, 2008. 
 
ᐅᓂᒃᑳᖅᓯᒪᓂᖓ 
 
ᓄᓇᕗᒻᒥ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᑦ ᒪᓕᒐᖅ ᐊᔾᔨᓕᐅᖅᑕᐅᓚᐅᖅᑐᖅ ᓄᓇᑦᓯᐊᕐᒥ 
ᒪᓕᒐᖏᓐᓂᑦ 1999-ᖑᑎᓪᓗᒍ. ᑕᐃᒪᓐᖓᓂᑦ, ᐊᒥᓱᑲᓪᓚᐅᔪᓂᒃ ᐊᓯᔾᔨᖅᑕᐅᓯᒪᓕᖅᑐᖅ ᒪᓕᒐᖅ, ᐱᖃᓯᐅᑎᓪᓗᒋᑦ 
ᓄᑖᓐᖑᖅᑎᑕᐅᒋᐊᕐᓂᖏᓐᓂᒃ ᑭᒃᑯᑐᐃᓐᓇᕐᓄᑦ ᑎᒥᐅᔪᑦ ᑭᐅᑦᑕᖃᑦᑕᕆᐊᖃᖅᑐᑦ ᑕᕝᕗᖓ ᒪᓕᒐᕐᒧᑦ ᐊᒻᒪ 
ᓇᓗᓇᐃᖅᑕᐅᓯᒪᓪᓗᑎᒃ ᑕᕝᕙᓂ ᑐᑭᓯᒋᐊᕈᓐᓇᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᐃᒻᒥᒨᖓᔪᑦ ᒪᓕᒃᑕᐅᔭᕆᐊᖃᖅᑐᑦ, 
ᐅᐃᒍᖓ A. ᑖᓐᓇ ᐋᖅᑭᒋᐊᕈᑕᐅᔪᖅ, ᑎᑎᕋᖅᑕᐅᓚᐅᖅᑐᖅ ᔫᓂ 2004, ᓇᓗᓇᐃᖅᓯᔪᖅ ᑭᒃᑯᑐᐃᓐᓇᕐᓄᑦ ᑎᒥᐅᔪᓂᒃ 
ᓴᖅᑭᑕᐅᓯᒪᔪᓂ ᑕᐃᒪᓐᖓᑦ ᓄᓇᕗᑦ ᐱᓐᖑᖅᑎᑕᐅᓚᐅᕐᒪᑦ ᐊᒻᒪ ᐲᖅᓯᓪᓗᑎᒃ ᐱᑐᖃᐅᓗᐊᓕᖅᑐᓂ ᑭᒃᑯᑐᐃᓐᓇᕐᓄᑦ 
ᑎᒥᐅᔪᓂᒃ ᐊᑦᑐᐊᓂᖃᖅᑐᓂᒃ ᓄᓇᑦᓯᐊᕐᒧᑦ ᐅᕝᕙᓗ ᐱᑕᖃᕈᓐᓃᖅᑐᓂᒃ ᓄᓇᕗᒻᒥ. 
 
ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᑦ ᒪᓕᒐᖓ ᐱᔪᓐᓇᖅᑎᑦᑎᕗᖅ ᑭᒃᑯᑐᐃᓐᓇᕐᓂᒃ ᒪᓕᒐᑎᒍᑦ 
ᐊᔪᓐᖏᓐᓂᕐᒥᓂᒃ ᑐᑭᓯᒋᐊᕈᓐᓇᕐᓗᑎᒃ ᑎᒍᒥᐊᖅᑕᐅᔪᓂᒃ ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ ᐱᖃᓯᐅᑎᓪᓗᒋᑦ ᒐᕙᒪᒃᑯᑦ 
ᐱᓕᕆᕕᒋᔭᖏᑦ ᐊᒻᒪ ᐊᓪᓚᕝᕕᖏ ᑭᓯᐊᓂᓕ ᐃᓱᒪᐃᓐᓇᕿᑎᑦᑎᖏᓐᓂᕗᑦ ᑐᑭᓯᒋᐊᕈᓐᓇᕐᓂᕐᒧᑦ ᓇᓗᓇᐃᖅᓯᒪᔪᓂᒃ 
ᑎᑎᕋᖅᓯᒪᔪᓂᒃ. 
 
ᒪᓕᒐᖅ ᑐᑭᓕᐅᕆᓯᒪᔪᖅ ᑭᓪᓕᒋᔭᐅᔪᓐᓇᖅᑐᓂ ᓄᐊᑕᐅᔪᓐᓇᖅᑐᓂᒃ, ᐊᑐᖅᑕᐅᔪᓐᓇᖅᑐᓂᒃ ᐊᒻᒪ ᓴᖅᑭᑕᐅᔪᓐᓇᖅᑐᓂᒃ 
ᑲᓐᖑᓇᖅᑐᓂ ᑐᑭᓯᒋᐊᕈᑎᒃᓴᐅᔪᓂᒃ; ᐱᔪᓐᓇᖅᑎᑦᑎᕗᑦ ᐃᓄᓐᓂᒃ ᑐᑭᓯᒋᐊᕈᓐᓇᓂᕐᒥᒃ ᑲᓐᖑᓇᖅᑐᑦ 
ᑐᑭᓯᒋᐊᕈᑎᒃᓴᐅᔪᓄᑦ ᑭᒃᑯᑐᐃᓐᓇᐃᑦ ᑎᒥᖁᑎᖏᓐᓂᒃ ᑕᐃᒃᑯᐊ ᒥᒃᓵᓄᑦ ᐊᒻᒪ ᑐᒃᓯᕋᕈᓐᓇᖅᑐᑎᒃ ᑕᒻᒪᖅᓯᒪᓐᓂᖅᐸᑕ 
ᑕᒻᒪᖅᓯᒪᓐᖏᑦᑐᓂᒃ ᑐᑭᓯᒋᐊᕈᑎᒃᓴᐅᔪᓂᒃ. 
 
ᒪᓕᒐᖅ ᐱᕕᖃᖅᑎᑦᑎᒻᒥᔪᖅ ᑕᖅᑳᓐᖓᑐᐃᓐᓇᖅ ᕿᒥᕐᕈᔭᐅᔪᓐᓇᕐᓂᖏᓐᓄᑦ ᐃᓱᒪᓕᐊᕆᔭᐅᔪᑦ ᑎᒥᐅᔪᓄᑦ ᑖᓐᓇ 
ᒪᓕᒐᖅ ᒪᓕᓪᓗᒍ, ᑖᒃᓱᒧᖓ ᑐᑭᓯᒋᐊᕈᓐᓇᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᒧᑦ. 
 
ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᑦ ᒪᓕᒐᕐᒧᑦ ᐃᓕᖅᑯᓯᐅᔪᖅ 
 
ᐊᖓᔪᖅᑳᕆᔭᐅᔪᖅ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᐃᖅᑲᓇᐃᔮᖑᔪᖅ, ᑕᕝᕙᓃᑦᑐᖅ ᐊᐅᓚᑦᑎᔨᒃᑯᓐᓂᑦ 
ᐊᒻᒪ ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ, ᑲᒪᒋᔭᖃᖅᑐᖅ ᐊᐅᓚᑕᐅᓂᖏᓐᓄᑦ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ 
ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᑦ ᐱᓕᕆᐊᖑᔪᓄᑦ ᒐᕙᒪᒃᑯᓐᓂᑦ, ᐱᖃᓯᐅᑎᓪᓗᒋᑦ ᒪᓕᒐᐅᔪᑦ, 
ᐃᓕᓐᓂᐊᑎᑦᑎᑲᓐᓂᓂᕐᒧᑦ, ᐊᑐᐊᒐᕐᓄᑦ ᐊᒻᒪ ᐊᑐᖅᑕᐅᕙᑦᑐᓄᑦ ᐊᒻᒪ ᐱᓕᕆᕕᐅᔪᑦ ᐊᔾᔨᒌᓐᖏᑦᑐᑦ 
ᖃᓄᐃᓕᐅᕐᓂᖏᓐᓄᑦ. 
 
ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᑦ ᐊᐅᓚᑦᑎᔨᐅᔪᖅ ᓇᓗᓇᐃᖅᑕᐅᓯᒪᔪᑦ ᐊᑐᓂᑦ ᑎᒥᐅᔪᓂ. 
ᐃᓕᖅᑯᓯᓕᕆᔨᒃᑯᑦ ᐃᖅᑲᓇᐃᔭᖅᑎᖃᕐᒥᔪᑦ ᑎᑎᖅᑲᐅᔪᑦ ᑲᒪᒋᔭᐅᓂᖏᓐᓄᑦ ᑲᒪᔨᐅᔪᒥᒃ ᐊᒻᒪ ᑕᐃᓐᓇ ᓱᓕ 
ᐱᔨᑦᑎᖅᐸᒃᑭᓪᓗᓂ ᐱᓕᕆᕕᐅᔪᑉ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᑦ ᐊᐅᓚᑦᑎᔨᐅᓂᕐᒧᑦ. 
ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖃᕐᒥᔪᑦᑕᐅᖅ ᐸᐃᒃᐹᓄᑦ ᑎᑎᖅᑲᖁᑎᒋᔭᐅᔪᑦ/ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ 
ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᑦ ᐊᐅᓚᑦᑎᔨᒧᑦ. 
 
 



  

ᖃᐅᔨᒪᔭᕆᐊᖃᖅᑐᑦ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᑦ ᐊᑐᖅᑕᐅᓂᖏᓐᓄᑦ ᐊᒻᒪ 
ᐃᓕᖅᑯᓯᐅᕙᑦᑐᓄᑦ ᐃᓕᓐᓂᐊᑎᑦᑎᔪᖃᖅᐸᒻᒥᔪᖅ, ᓯᓚᑖᓃᑦᑐᓂᑦ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ 
ᑲᖑᓐᓇᖅᑐᑦ ᖃᐅᔨᒪᔨᐅᔪᓂᒃ, ᑕᒪᒃᑯᓄᖓ ᐊᐅᓚᑦᑎᔨᐅᔪᓄᑦ ᐊᒻᒪ ᐊᓯᖏᓐᓄᑦ ᐃᖅᑲᓇᐃᔭᖅᑎᓄᑦ ᑲᒪᒋᔭᖃᖅᑐᓄᑦ 
ᐊᐅᓚᑦᑎᓂᕐᒧᑦ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᑦ ᑐᒃᓯᕋᐅᑕᐅᔪᓂᒃ, ᐊᐅᓚᑕᐅᓂᖏᓐᓄᑦ 
ᐊᒻᒪ ᐅᔾᔨᓱᖅᑕᐅᓂᖏᓐᓄᑦ ᑲᓐᖑᓇᕐᓂᖏᑦ. ᓇᓗᓇᐃᖅᑕᐅᓯᒪᔪᑦ ᑭᓱᒧᑦ ᐱᔾᔪᑎᖃᖅᑐᑦ ᐃᓕᓐᓂᐊᑲᓐᓂᕐᓂᕐᒥᒃ 
ᐱᑕᖃᖅᑐᖅ ᐊᑐᐃᓐᓇᐅᑎᑕᐅᒻᒥᔪᑦ ᐊᑐᐃᓐᓇᖃᕐᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᐱᔾᔪᑎᖃᖅᑐᓄᑦ ᑕᐃᒪᓐᖓᑦ.  
 
ᐃᓗᐊᓂ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᑦ ᐃᓕᓐᓂᐊᖅᑎᑦᑎᓂᖅ, ᑲᒪᒋᔭᐅᓪᓗᓂ 
ᐊᖓᔪᖅᑳᖓᓐᓄᑦ, ᐃᓕᓐᓂᐊᕈᑕᐅᑲᓐᓂᖅᐸᑦᑐᖅ ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᖅᑎᑕᐅᑎᓪᓗᒋᑦ ᐊᒻᒪ ᐃᓚᒋᓪᓗᓂᔾᔪᒃ 
ᐸᐃᒃᐹᖁᑎᒋᔭᐅᔪᑦ ᑲᒪᒋᔭᐅᓂᖏᓐᓄᑦ ᐸᐃᒃᐹᖑᔪᑦ ᓇᓗᓇᐃᖅᓯᒪᔪᑦ ᐋᖅᑭᒃᓯᒪᓂᖏᓐᓄᑦ ᐃᓕᓐᓂᐊᕐᓂᕐᒧᑦ ᐃᖃᓗᓐᓂ 
ᐊᒻᒪ ᐊᓯᖏᓐᓂ ᓄᓇᓕᓐᓂ. ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᑦ ᐊᑐᖅᑕᐅᕙᑦᑐᑦ 
ᐊᑐᐃᓐᓇᐅᑎᑕᐅᔪᓐᓇᕐᒥᔪᑦ ᐱᓕᕆᕕᐅᔪᓄᑦ ᐊᒻᒪ ᑎᒥᐅᔪᓄᑦ ᒪᓕᓪᓗᒋᑦ ᑭᓐᖑᒪᔭᖏᑦ ᓇᓗᓇᐃᖅᓯᒪᔪᑦ. ᐊᕐᕌᒍᒥ 2007-
2008, 478-ᖑᔪᑦ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ 
ᑲᓐᖑᓇᖅᑐᑦ  ᐃᓕᓐᓂᐊᖅᑎᑕᐅᓚᐅᖅᑐᑦ ᐊᒻᒪ ᐊᔾᔨᐅᖏᑦᑐᒥᒃ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ 
ᑲᓐᖑᓇᖅᑐᑦ ᐃᓕᓐᓂᐊᖅᑎᑕᐅᒋᐊᓪᓚᑦᑐᑎᒃ ᒥᓂᔅᑕᐃᑦ ᑐᖏᓕᖏᑦ, ᐊᖓᔪᖅᑳᖏᑦ ᒐᕙᒪᒃᑯᑦ ᑯᐊᐳᕆᓴᖁᑎᖏᑕ ᐊᒻᒪ 
ᓄᓇᕗᒻᒥ ᓯᓚᑦᑐᓴᕐᒥᒃ ᐊᒻᒪ ᒥᓂᔅᑕᐃᑦ ᑐᖏᓕᖏᑕ ᐃᑲᔪᖅᑎᖏᑦ. ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ 
ᑲᓐᖑᓇᖅᑐᑦ ᐊᖓᔪᖅᑳᖓᑦ ᐊᒻᒪ ᐸᐃᒃᐹᓄᑦ ᐊᖓᔪᖅᑳᖑᔪᖅ ᐊᑐᐃᓐᓇᖃᖅᑎᑦᑎᓚᐅᕐᒥᔪᖅ ᓇᓗᓇᐃᖅᓯᒪᔪᓂᒃ 
ᐃᓕᓐᓂᐊᖅᑎᑦᑎᓂᕐᒧᑦ ᒐᕙᒪᒃᑯᓐᓄᑦ ᐊᖓᔪᖅᑲᐅᑕᐅᔪᓄᑦ ᑖᒃᑯᓄᖓ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᓄᓇᓕᓐᓂ 
ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ, ᐊᐅᓚᑦᑎᔨᓄᑦ ᐊᒻᒪ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᐊᒻᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᒃᑯᖏᓐᓄᑦ. ᐃᓚᓕᐅᑎᓯᒪᔪᖅ ᐅᓂᒃᑳᖑᔪᖅ ᓇᓗᓇᐃᖅᓯᒪᔪᑦ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ 
ᑲᓐᖑᓇᖅᑐᖅ ᐃᓕᓐᓂᐊᑎᑦᑎᓂᐅᖃᑦᑕᓚᐅᖅᑐᑦ 2007-2008 ᐊᕐᕌᒍᖓᓂ. 
 
ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᑦ ᐊᖓᔪᖅᑳᖓ ᐱᓕᕆᖃᑎᖃᑦᑎᐊᖅᐸᑦᑐᖅ ᓄᓇᓕᓐᓂ 
ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ ᑎᑎᖅᑲᓄᑦ ᐊᖓᔪᖅᑳᕆᔭᖓᓄᑦ ᐊᒻᒪ ᖃᕋᓴᐅᔭᓕᕆᓂᕐᒧᑦ ᐱᔨᑦᑎᖅᑎᓄᑦ 
ᐃᖅᑲᓇᐃᔭᖅᑎᓄᑦ, ᑐᖅᑯᐃᓯᒪᔪᓕᕆᔨᒧᑦ, ᑕᕝᕙᓂ ᐃᓕᖅᑯᓯᓕᕆᔨᒃᑯᓐᓂᑦ ᐊᒻᒪ ᐃᓚᒋᔭᐅᖃᑕᐅᓪᓗᑎᒃ ᑭᒃᑯᑐᐃᓐᓇᐃᑦ 
ᐸᐃᒃᐹᖁᑎᖏᓐᓄᑦ ᑲᑎᒪᔨᕋᓛᖑᔪᓄᑦ. 
 
ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑐᒃᓯᕋᐅᑕᐅᔪᑦ 
 
ᑮᓇᐅᔭᑎᒍᑦ ᐊᕐᕌᒍᒥ 2007-2008 ᓄᓇᕗᑦ ᒐᕙᒪᒃᑯᖏᑦ ᑎᑎᕋᖅᓯᒪᓚᐅᖅᑐᑦ 104 ᑐᒃᓯᕋᖅᑕᐅᓪᓚᕆᓚᐅᖅᑐᑦ 
ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᑐᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᑐᑭᓯᕋᐅᑕᐅᔪᓄᑦ; 57-ᖑᔪᑦ ᑐᒃᓯᕋᓚᐅᖅᑐᑦ ᐃᓄᐃᑦ 
ᐃᓄᒻᒧᑦ ᑐᕌᖓᔪᓂᒃ ᑐᑭᓯᒋᐊᕈᒪᓪᓗᑎᒃ ᐊᒻᒪ 39-ᖑᔪᑦ ᑐᒃᓯᕋᖅᑕᐅᓚᐅᖅᑐᑦ ᑕᑯᔪᒪᓪᓗᑎᒃ ᒐᕙᒪᒃᑯᑦ 
ᑎᑎᖅᑲᖁᑎᖏᓐᓂᒃ ᑕᒪᓐᓇ ᐊᔪᓐᖏᓐᓂᐅᔪᖅ ᒪᓕᑦᑐᒍ ᑕᕝᕙᓂ ᒪᓕᒐᕐᒥ. ᑕᓪᓕᒪᐅᔪᑦ ᓯᖁᒥᑦᑎᓚᐅᖅᑐᑦ 
ᑲᒪᒋᔭᐅᓚᐅᖅᑐᑦ ᑖᓐᓇ ᑲᓐᖑᓇᕆᐊᖃᕐᓂᖏᓐᓂᒃ ᐱᕕᖃᕐᕕᐅᔪᖅ ᑕᕝᕙᓂ ᒪᓕᒐᕐᒥ. ᐱᖓᓲᓚᐅᕐᒥᔪᑦ ᑐᒃᓯᕋᐅᑕᐅᔪᑦ 
ᐋᖅᑭᒋᐊᕆᖁᔨᔾᔪᑕᐅᔪᑦ ᐃᒻᒥᒧᑦ ᑐᑭᓯᒋᐊᕈᑎᒃᓴᐅᔪᓂᒃ ᑕᒻᒪᖅᓯᒪᓚᐅᖅᑐᓂᒃ. 
  
ᑭᒃᑯᑐᐃᓐᓇᕐᓄᑦ ᑎᒥᐅᔪᑦ ᑲᒪᒋᔭᖃᖅᐸᑦᑐᑦ ᑐᒃᓯᕋᐅᑎᓪᓚᑦᑖᓐᖑᓐᖏᑦᑐᓂᒃ ᑐᑭᓯᒋᐊᕈᒪᓂᕐᒧᑦ ᑕᒫᑕᒪᕈᔪᑦ. 
ᐃᒪᐃᖁᔪᒥᓇᖅᑑᒐᓗᐊᑦ, ᑐᒃᓯᕋᖅᑐᖅ ᐱᔪᓐᓇᕐᓗᓂ ᑐᑭᓯᒋᐊᕈᑎᒃᓴᐅᔪᓂᒃ ᐅᖃᖃᑎᖃᕐᓗᓂ ᑎᒥᐅᔪᒥᒃ. ᑕᒪᒃᑯᐊ 
ᖃᐅᔨᒋᐊᕈᒪᓂᑐᐃᓐᓇᐅᔪᑦ ᑲᒪᒋᔭᐅᕙᑦᑐᑦ ᒪᓕᑦᑐᒋᑦ ᐱᔾᔪᑎᒋᔭᖓ ᒪᓕᒐᐅᑉ ᑭᓯᐊᓂᓕ ᑎᑎᖅᑲᑎᒍᑦ 
ᑐᒃᓯᕋᐅᑎᓪᓚᕆᒃᑯᑦ ᐱᑕᖃᕐᓇᓂ. ᐊᑐᓂᑦ ᑎᒥᐅᔪᑦ ᑲᒪᕙᑦᑐᑦ ᖃᓂᒋᔭᖓᓂ 6 ᖃᐅᔨᒋᐊᖁᔨᓂᐅᔪᓂᒃ 
ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᑐᒃᓯᕋᐅᑕᐅᔪᓄᑦ ᑕᖅᑭᒥᒃ ᑕᐃᓐᓇ ᐊᖓᔪᖅᑳᖓᑦ 
ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᑲᒪᒐᔪᑦᑐᑎᒃ ᐊᒥᓱᓂᒃ ᐱᓇᓱᐊᕈᓯᕐᒥ ᐊᑕᐅᓯᕐᒥ.  
 
ᑭᒃᑯᑐᐃᓐᓇᕐᓄᑦ ᑎᒥᐅᔪᓕᒫᑦ ᑲᔪᖏᖅᓴᑕᐅᒃᑲᓂᖅᐳᑦ ᐋᖅᑮᖁᔭᐅᓗᑎᒃ ᐊᑐᐊᒐᐅᔪᓂᒃ ᐊᒻᒪ ᐃᓕᖅᑯᓯᐅᖃᑦᑕᓂᐊᖅᑐᓂᒃ 
ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᓴᖅᑭᑕᐅᔪᓐᓇᖃᑦᑕᓂᐊᕐᒪᑕ ᑐᒃᓯᕋᓪᓚᕆᓐᖏᒃᑲᓗᐊᕐᓗᑎᒃ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ 
ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᑐᒃᓯᕋᐅᑎᒃᑯᑦ. 
 
ᑐᒃᓯᕋᐅᑎᓪᓚᕆᒃᑯᑦ ᑐᒃᓯᕋᖅᑐᖃᖅᑎᓪᓗᒍ ᑭᓯᐊᓂ ᐋᖅᑭᑕᐅᑲᐅᑦᑐᑎᓪᓗᒍ, ᑕᐃᓐᓇ ᑐᒃᓯᕋᕈᑎᓪᓚᕆᐅᓚᐅᖅᑐᖅ 
ᖁᔭᓈᖅᑕᐅᔪᓐᓇᖅᑐᖅ ᑎᑎᖅᑲᑎᒍᑦ. 2007-2008-ᒥ ᑎᓴᒪᐅᓚᐅᖅᑐᑦ ᑐᑭᓯᕋᐅᑕᐅᔪᑦ ᑕᐃᒪᐃᑦᑐᑦ ᑕᐃᒃᑯᐊ 
ᑐᑭᓯᒋᐊᕈᑕᐅᔪᒪᔪᑦ ᓴᖅᑭᔮᖅᑎᑕᐅᕙᒌᖅᑎᓪᓗᒋᑦ. ᐊᓯᖏᓪᓕ ᑐᒃᓯᕋᐅᑕᐅᔪᑦ ᖁᔭᓈᖅᑕᐅᑐᐃᓐᓇᕆᐊᖃᖅᑐᑦ ᐊᓯᖏᓐᓄᑦ 
ᐱᔾᔪᑎᖃᕐᓗᑎᒃ. ᐱᖓᓲᔪᑦ ᑐᒃᓯᕋᐅᑕᐅᓚᐅᖅᑐᑦ ᖁᔭᓈᖅᑕᐅᓚᐅᖅᑐᑦ ᐊᓯᖏᓐᓂᒃ ᐱᔾᔪᑎᖃᖅᑐᑎᒃ - ᐊᑕᐅᓯᖅ ᑕᐃᓐᓇ 



  

ᑐᒃᓯᕋᖅᑐᖅ ᐊᓯᖏᓐᓂ ᑐᑭᓯᒋᐊᕆᐊᖃᒃᑲᓐᓂᓚᐅᕐᒪᑦ ᐅᕝᕙᓗ ᓇᓗᓇᐃᖅᓯᕕᐅᔭᕆᖁᐊᖃᖅᑐᓂᒃ ᑕᐃᒃᑯᐊ ᑎᒥᐅᔪᑦ 
ᑭᐅᔪᓐᓇᖅᓯᓚᐅᖅᑎᓐᓇᒋᑦ ᑐᒃᓯᕋᐅᑕᐅᔪᒧᑦ ᐊᒻᒪ ᑕᐃᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᑐᓂᔭᐅᔪᓐᓇᓚᐅᓐᖏᒻᒪᑕ. ᒪᓕᓪᓗᒍ 
ᐊᑖᓂ ᐋᖅᑭᒃᓯᒪᔪᑦ B ᑕᕝᕙᓂ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᒪᓕᒐᕐᒥ ᑎᒥᐅᔪᑦ 
ᐊᑭᓖᑎᑦᑎᔪᓐᓇᖅᑐᑦ ᐊᑭᓕᖅᑕᐅᔭᕆᐊᓕᒻᒥᒃ ᓲᕐᓗ ᐃᒪᐃᑦᑐᓄᑦ ᐊᒥᓱᓕᐅᖅᑕᐅᓂᖏᓐᓄᑦ ᑕᐃᒃᑯᐊ ᐊᒥᓱᓕᐅᕆᔾᔪᑎᖏᑦ 
ᐅᖓᑖᓕᒃᐸᑕ $150.00 ᒥᒃᓴᐅᓴᒃᑕᐅᓯᒪᔪᑦ .25 ᐊᑕᐅᓯᖅ ᒪᒃᐱᒐᖅ ᐃᒻᒥᓅᓐᖏᑦᑐᖅ ᑐᕌᖓᔪᓄᑦ ᑐᑭᓯᒋᐊᕈᑎᒃᓴᐅᔪᓄᑦ. 
ᒪᕐᕉᒃ ᑕᕝᕙᓐᖓᑦ ᑐᒃᓯᕋᐅᑕᐅᔪᓂᒃ ᐊᑭᖃᕋᔭᓚᐅᖅᑐᑦ ᐅᖓᑖᓂ $3,000.00 ᐊᑐᓂᑦ ᑐᒃᓯᕋᖅᑕᐅᔪᒧᑦ ᑕᐃᒃᑯᐊ ᐸᐃᒃᐹᑦ 
ᐊᒥᓲᓂᖏᓐᓄᑦ. ᑕᐃᓐᓇ ᑐᒃᓯᕋᖅᑐᖅ ᖁᔭᓈᖅᓯᓕᓚᐅᖅᑐᖅ ᑐᓴᖅᑎᑕᐅᒐᒥ ᐊᑭᒋᒋᒐᔭᖅᑕᖏᓐᓂᒃ. ᐊᑕᐅᓯᖅ ᑐᒃᓯᕋᖅᑐᖅ 
ᕿᐱᓗᒃᑕᐅᑎᐊᒻᒪᕆᓚᐅᕐᒥᔪᖅ ᖃᐅᔨᓴᓂᕐᒧᑦ ᐃᑲᔪᕈᑕᐅᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᕿᐱᓗᒃᑕᐅᒻᒪᑦ. 
 
ᐊᑕᐅᓯᖅ ᑐᒃᓯᕋᐅᑕᐅᔪᖅ ᐋᖅᑭᒋᐊᖅᓯᓂᕐᒧᑦ ᑐᑭᓯᒋᐊᕈᑎᒃᓴᐅᔪᓂᒃ ᐱᔭᐅᔪᓐᓇᓚᐅᓐᖏᑦᑐᖅ ᑭᓯᐊᓂᓕ 
ᖃᐅᔨᒪᔭᐅᑎᑕᐅᓚᐅᖅᑐᖅ ᑐᒃᓯᕋᖅᑑᑉ ᐸᐃᒃᐹᖁᑎᖏᑦ ᑕᐃᒪᐃᑦᑐᒥ ᑐᒃᓯᕋᖅᑐᖃᓚᐅᕐᒪᑦ. ᑎᑎᕋᖅᓯᒪᔪᓂᒃ 
ᓇᓂᓯᔪᖃᓚᐅᓐᖏᑦᑐᖅ ᑕᐃᒃᑯᓇᓂ 14-ᖑᔪᓂ ᑭᐅᔭᐅᔪᓂ ᑐᒃᓯᕋᐅᑕᐅᔪᓂᒃ. ᖃᐅᔨᒪᔭᐅᔭᕆᐊᖃᕐᒥᔪᖅ 9-ᖑᔪᑦ 
ᑕᕝᕙᓐᖓᑦ ᑐᒃᓯᕋᐅᑕᐅᔪᓂᒃ ᑎᑎᕋᖅᓯᒪᔪᓂᒃ ᓇᓂᔭᐅᔪᓐᓇᓚᐅᓐᖏᑦᑐᓂᒃ ᐱᔭᐅᓚᐅᖅᑐᑦ ᐊᑕᐅᓯᕐᒥᒃ ᐃᓄᒻᒥᒃ 
ᑐᒃᓯᕋᓚᐅᖅᑐᖅ ᑕᒪᕐᒥᒃ 37 ᐊᒥᓱᑲᓪᓚᐅᔪᓄᑦ ᑎᒥᐅᔪᓄᑦ. 
 
9-ᕋᖅᑐᑎᒃ ᐊᓯᖏᑦ ᒐᕙᒪᐅᔪᑦ ᐅᖃᖃᑎᒋᔭᐅᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐱᔾᔪᑎᖃᖅᑐᓂᒃ ᓴᖅᑮᓂᕐᒧᑦ ᓄᓇᕗᑦ 
ᒐᕙᒪᒃᑯᖏᑕ ᐸᐃᒃᐹᖁᑎᖏᓐᓂᒃ ᑐᖅᑯᖅᓯᒪᔪᓂᒃ ᐊᓯᖏᓐᓂ ᒐᕙᒪᐅᔪᓂᒃ. ᑕᒪᒃᑯᐊ ᑎᑎᕋᖅᓯᒪᔪᑦ 
ᒪᓕᑦᑕᕆᐊᖃᓚᐅᖅᑐᑦ ᐱᔭᐅᔪᓐᓇᕐᓂᖏᓐᓄᑦ ᑐᒃᓯᕋᐅᑕᐅᔪᓄᑦ ᐊᓯᖏᓐᓂ ᒐᕙᒪᐅᔪᓂ ᑲᒪᒋᔭᐅᔪᓂᒃ. 
 
ᐊᒥᓱᑦ ᑐᒃᕋᐅᑕᐅᔪᑦ ᑐᕌᖓᕙᑦᑐᑦ ᐊᒥᓱᓄᑦ ᐱᓕᕆᕕᐅᔪᓄᑦ. ᐊᑕᐅᓯᖅ ᑐᒃᓯᕋᖅᑐᖅ ᐊᑕᐅᓯᕐᒥ ᑐᒃᓯᕋᕈᓐᓇᖅᑐᖅ 
ᐅᖃᐅᓯᖃᕐᓗᓂ ᐊᒥᓱᑲᓪᓚᐅᔪᓂᒃ ᐱᓕᕆᕕᐅᔪᓂᒃ. ᐊᑐᓂᑦ ᐱᓕᕆᕕᐅᔪᑦ ᕿᓂᕆᐊᖃᕋᔭᖅᑐᑦ, ᐲᖅᓯᓗᑎᒃ ᐊᒻᒪ 
ᑲᒪᓕᕐᓗᑎᒃ ᐸᐃᒃᐹᖑᔪᓂᒃ ᑐᕌᖓᔪᓂᒃ ᑐᒃᓯᕋᖅᑕᐅᔪᒧᑦ. ᒥᒃᓵᓂ 14 ᑐᒃᓯᕋᖅᑕᐅᔪᑦ ᑐᕌᖓᑎᑕᐅᓚᐅᖅᑐᑦ ᐊᒥᓱᓄᑦ 
ᐱᓕᕆᕕᐅᔪᓄᑦ. 
 
ᐃᓛᓐᓂᒃᑯᑦ ᐱᓕᕆᕕᐅᔪᖅ ᐱᓯᒪᑦᑎᓐᖏᑦᑐᐃᓐᓇᕆᐊᖃᕐᒥᔪᖅ ᑎᑎᕋᖅᓯᒪᔪᓂᒃ ᑐᒃᓯᕋᖅᑕᐅᔪᓂᒃ. ᑕᐃᒪᐃᑦᑎᓪᓗᒍᓕ, 
ᑕᐃᒃᑯᐊ ᑐᒃᓯᕋᐅᑎᒋᔭᖏᑦ ᓄᒃᑎᑕᐅᔪᓐᓇᖅᑐᑦ. ᓄᒃᑎᖅᑕᐅᓂᐅᔪᑦ 7-ᓕᖅᑲᖓᕙᑦᑐᑦ. ᐱᖓᓲᓚᐅᕐᒥᔪᑦ ᑐᑭᓯᕋᐅᑕᐅᔪᑦ 
ᑐᑭᓯᒋᐊᕈᒪᓂᕐᒧᑦ ᐱᓯᒪᔭᐅᓚᐅᓐᖏᑦᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ. 
 
ᐃᓚᖓᒍᑦ, ᐊᑕᐅᓯᖅ ᑐᒃᓯᕋᖅᑐᖅ ᐊᒥᓲᔪᓂᒃ ᑐᒃᓯᕋᐅᑎᖃᕈᓐᓇᖅᑐᖅ ᐊᑕᐅᑦᑎᒃᑯᑦ ᐅᕝᕙᓗ ᑭᖑᓕᕇᖑᔪᓂᒃ 
ᐊᔾᔨᒌᓐᖏᑦᑐᓂᒃ ᑎᑎᖅᑲᐅᔪᓂᒃ ᐊᒻᒪ ᐊᑕᐅᓯᕐᒥ ᐊᑕᐅᓯᐅᓐᖏᑦᑐᒥᒃ ᐱᓕᕆᕕᐅᔪᒥᒃ ᐅᕝᕙᓗ ᑎᒥᐅᔪᓂᒃ. 2007-2008-
ᒥ, 46-ᖑᓚᐅᖅᑐᑦ ᑐᒃᓯᕋᖅᑐᑦ ᓴᖅᑮᓚᕿᓪᓗᑎᒃ 104-ᖑᔪᓂᒃ ᑐᒃᓯᕋᐅᑕᐅᔪᓂᒃ. 
 
ᑐᒃᓯᕋᐅᑕᐅᔪᓕᒫᑦ ᖃᓪᓗᓈᑎᑑᑐᐃᓐᓇᐅᓚᐅᖅᑐᑦ ᑭᓯᐊᓂᓕ ᑕᒪᒃᑯᐊ ᑐᒃᓯᕋᕈᓐᓇᕋᓗᐊᖅᑎᓪᓗᒋᑦ ᓇᓕᐊᓐᓂᑐᐃᓐᓇᖅ 
ᑎᓴᒪᐅᔪᓂᒃ ᐅᖃᐅᓯᕐᓂᒃ ᐃᓕᓴᕆᔭᐅᓯᒪᔪᓂᒃ ᐊᑐᕐᓗᑎᒃ. 
 
ᕿᒥᕐᕈᓇᖁᔨᓂᐅᔪᑦ 
 
31-ᖑᔪᑦ ᑐᒃᓯᕋᐅᑕᐅᔪᑦ ᕿᒥᕐᕈᓇᑦᑕᐅᔭᕆᐊᖃᓚᐅᖅᑐᑦ ᑐᒃᓯ ᕈᓐᓇᕐᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᒧᑦ. 22 
ᑕᕝᕙᓐᖓᑦ ᕿᒥᕐᕈᖁᔭᐅᔪᑦ ᐊᑕᐅᓯᕐᒦᓐᖔᓚᐅᖅᑐᑦ ᑐᒃᓯᕋᖅᑐᒥᒃ. ᐱᖓᓱᑦ ᓱᓕ ᑲᒪᒋᔭᐅᔭᕆᐊᖃᓚᐅᖅᑐᑦ ᑲᒥᓯᓇᒧᑦ 
ᐊᒻᒪ ᑲᔪᓯᑎᑕᐅᓯᒪᓪᓗᑎᒃ ᐊᕐᕌᒍᒧᑦ ᓄᑖᒧᑦ ᑮᓇᐅᔭᑎᒍᑦ. ᐊᑕᐅᓯᖅ ᑐᒃᓯᕋᐅᑕᐅᔪᖅ ᓴᖅᑭᑕᐅᓚᐅᖅᑐᖅ 2006-2007 
ᐊᕐᕌᒍᖓᓄᑦ ᐊᒻᒪ ᓈᓴᖅᑕᐅᖃᓯᐅᔾᔭᐅᓯᒪᓚᐅᖅᑐᓂ ᐊᕐᕌᓂ ᓈᓴᖅᑕᐅᓯᒪᔪᓂ.  
 
 
 
 
 
 
 
 
 



  

ᐊᑭᓖᓂᖅ 
 
ᑭᓇᑐᐃᓐᓇᖅ ᐊᑭᓖᔭᕆᐊᖃᓐᖏᑦᑐᖅ ᑕᑯᔪᒪᓐᓂᕈᑎᒃ ᑎᑎᕋᖅᓯᒪᔪᓂᒃ (ᐃᒻᒥᒧᑦ ᑐᕌᖓᔪᓂᒃ) ᐱᓯᒪᔭᐅᔪᓂᒃ 
ᒐᕙᒪᒃᑯᓐᓂᑦ. ᑭᓯᐊᓂ, $25 ᐊᑭᓕᐅᑕᐅᔪᖅ ᑐᕌᖓᑎᑕᐅᕙᑦᑐᖅ ᑐᒃᓯᕋᐅᑕᐅᔪᓄᑦ ᑕᑯᔪᒪᔪᓄᑦ ᐊᓯᖏᓐᓂᒃ ᒐᕙᒪᒃᑯᑦ 
ᐸᐃᒃᐹᖁᑎᒋᔭᖏᓐᓂᒃ. 
 
ᑐᒃᓯᕋᖅᑐᑦ ᐊᑭᓕᖁᔭᐅᑐᐃᓐᓇᕆᐊᖃᖅᑐᑦ ᓲᕐᓗ ᐃᒪᐃᑦᑐᓄᑦ ᐊᒥᓱᓕᐅᕆᓂᕐᒧᑦ, ᐊᐅᓪᓚᖅᑎᑕᐅᔭᕆᐊᖃᕐᓂᖏᓐᓄᑦ, 
ᐅᐸᓗᖓᐃᔭᖅᑕᐅᓂᖏᓐᓄᑦ ᐊᒻᒪ ᑲᒪᒋᔭᐅᓂᖏᓐᓄᑦ ᓴᖅᑭᑕᐅᔪᒃᓴᐅᓗᑎᒃ ᐊᒻᒪ ᐊᓯᖏᑦ ᐊᑭᓕᕆᐊᖃᖅᑐᑦ ᑕᐃᒫᒃ 
ᓇᓗᓇᐃᖅᑕᐅᓯᒪᒻᒪᑕ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᒪᓕᒐᖏᓐᓂ. (ᖃᐅᔨᒪᔭᕆᐊᓕᒃ: 
ᐱᓕᕆᕕᐅᔪᖅ ᐅᕝᕙᓗ ᒐᕙᒪᒃᑯᓐᓄᑦ ᑎᒥᐅᔪᑦ ᐊᑭᓖᓐᖏᑎᑦᑎᔪᓐᓇᕐᒥᔪᖅ ᑐᒃᓯᕋᖅᑐᒥᒃ ᑕᒪᕐᒥᒃ ᐃᓚᐃᓐᓇᖓᓂᓪᓘᓐᓃᑦ 
ᐊᑭᓕᕆᐊᓕᒻᒥᒃ, ᓲᕐᓗ ᐃᒪᐃᒃᐸᑦ, ᑕᐃᓐᓇ ᑐᒃᓯᕋᖅᑐᖅ ᐊᑭᓖᔾᔪᑎᒃᓴᖃᓐᖏᑉᐸᑦ). ᓯᕗᓪᓕᖅᐹᑦᑎᐊᒥᒃ ᑕᒪᒃᑯᐊ 
ᐱᓕᕆᕕᐅᔪᑦ ᖃᐅᔨᒪᓇᓱᐊᖏᓐᓇᓕᖅᑐᑦ ᑐᑭᓯᒋᐊᕈᑎᒃᓴᐅᔪᓂᒃ ᐊᐅᓪᓚᖅᑎᑕᐅᔪᓂᒃ ᑐᒃᓯᕋᖅᑐᒧᑦ ᔭᒐᔾᔭᐃᖅᓯᒪᔪᒃᑯᑦ 
ᑎᑎᖅᑲᒃᕐᑯᑦ ᐊᒻᒪ ᐊᑭᓕᖅᑕᐅᔭᕆᐊᖃᖅᑐᓂᒃ ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ. ᒥᒃᓴᐅᓴᒃᑕᐅᓯᒪᔪᖅ ᖃᓂᒋᔭᖓᓂ $350.00 
ᐊᑐᖅᑕᐅᓚᐅᖅᑐᖅ ᑕᐃᒪᐃᑦᑐᓄᑦ ᐱᔨᑦᑎᓂᕐᒧᑦ ᐊᒻᒪ ᐊᑭᓕᕆᐊᖃᖅᑕᖏᓐᓂᒃ ᑐᓂᓯᔭᐅᓇᓂ ᑕᐃᒃᑯᐊ ᑐᒃᓯᕋᖅᑐᑦ. 
 
ᑲᑎᑦᑐᒋᑦ $765 ᐱᔭᐅᓚᐅᖅᑐᑦ ᐊᑭᓕᐅᑕᐅᔪᓄᑦ ᑐᒃᓯᕋᐅᑕᐅᔪᓄᑦ ᐊᒻᒪ ᐊᒥᓱᓕᐅᕆᔭᕆᐊᖃᕐᓂᕐᒧᑦ. 
 
 
ᐊᑯᓂᐅᓂᖓ ᐊᒻᒪ ᐊᑭᖏᑦ  
 
ᐊᑐᓂᑦ ᑭᒃᑯᑐᐃᓐᓇᕐᓄᑦ ᑎᒥᐅᒧᑦ ᑲᒪᔭᕆᐊᖃᖅᑐᖅ ᖃᐅᔨᒪᓇᓱᐊᕐᓂᕐᒧᑦ ᐊᑯᓂᐅᓂᖓᓂᒃ ᑲᒪᑎᓪᓗᒋᑦ 
ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᑐᒃᓯᕋᐅᑕᐅᔪᓂᒃ ᐊᒻᒪ ᐊᐅᓚᑕᐅᓂᖏᓐᓄᑦ ᐊᒻᒪ 
ᑐᓂᓯᕙᓪᓗᑎᒃ ᓇᓗᓇᐃᖅᓯᒪᔪᓂᒃ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᐊᖓᔪᖅᑳᖓᓐᓄᑦ 
ᐊᕐᕌᒍᑕᒫᑦ. ᑕᒪᓐᓇ ᐊᑐᖅᑕᐅᕙᑦᑐᖅ ᖃᐅᔨᒪᓇᓱᐊᕐᓂᕐᒧᑦ ᐊᔾᔨᒌᓐᖏᑦᑐᓂᒃ ᖃᓄᐃᓕᐅᕐᓂᐅᔪᓂᒃ ᑐᒃᓯᒋᐊᕈᓐᓇᕐᓂᕐᒧᑦ 
ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑐᒃᓯᕋᐅᑕᐅᔪᓂᒃ ᓴᖅᑭᑕᐅᓚᐅᖅᑐᖅ ᐅᑭᐊᒃᓵᖓᓂ 2003. ᑕᐃᒪᓕ, 2004-2005 
ᐊᕐᕌᒍᖓᓂ ᓯᕗᓪᓕᖅᐸᐅᓚᐅᖅᑐᖅ ᑕᐃᒪᐃᑦᑐᓂᒃ ᖃᐅᔨᒪᔾᔪᑕᐅᓇᓱᐊᖅᑐᓂᒃ ᐊᑐᖅᑐᑎᒃ. ᓱᓕ ᑕᒪᒃᑯᐊ 
ᐋᖅᑭᒋᐊᖅᑕᐅᕙᓪᓕᐊᔪᑦ ᑕᒻᒪᖅᓯᒪᓐᖏᑎᐊᖅᑐᓂᒃ ᐅᓂᒃᑳᖃᑦᑕᕐᓂᐊᕐᒪᑕ. 
 
ᐊᒥᓲᓂᖏᑦ ᐃᑲᕐᕋᐃᑦ ᑕᒪᒃᑮᓐᓄᑦ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᑐᒃᓯᕋᐅᑕᐅᔪᓄᑦ 
ᐊᒻᒪ ᐊᐅᓚᑕᐅᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ. ᑲᒪᒋᔭᐅᓂᖏᓐᓄᑦ ᐃᑲᕐᕋᖏᑦ ᒥᒃᓴᐅᓴᒃᑕᐅᓯᒪᔪᑦ ᐃᓛᒃᑯᑦ ᑕᒪᒃᑯᓇᓐᖓᑦ 
ᐃᑲᕐᕋᓪᓚᕆᐅᔪᓂᒃ ᐊᑐᖅᑕᐅᔪᓂᒃ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᑐᒃᓯᕋᐅᑕᐅᔪᓂᒃ 
ᐊᒻᒪ ᐱᖃᓯᐅᔾᔨᓪᓗᑎᒃ ᐅᐸᖃᑦᑕᕐᓂᖏᓐᓂᒃ ᐋᖅᑭᒃᑕᐅᓯᒪᔪᓄᑦ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ 
ᑲᓐᖑᓇᖅᑐᓄᑦ ᐃᖅᑲᓇᐃᔭᖅᑎᓄᑦ ᑲᑎᒪᓂᐅᔪᓄᑦ, ᐃᓕᓐᓂᐊᖅᑎᑕᐅᓂᖏᓐᓄᑦ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ 
ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᐃᖅᑲᓇᐃᔭᖅᑏᑦ, ᐅᖃᖃᑎᖃᖃᑦᑕᕐᓗᑎᒃ ᐱᓕᕆᕕᐅᔪᓂᒃ (ᐱᖃᓯᐅᑎᓪᓗᒋᑦ 
ᐃᖅᑲᓇᐃᔭᖅᑎᐅᔪᑦ ᖃᐅᔨᓇᓱᐊᕈᑎᖏᑦ ᐊᒻᒪ ᐃᓕᓐᓂᐊᖅᑎᑕᐅᓂᖏᑦ) ᐊᒻᒪ ᐊᓯᖏᓐᓂ ᓯᓚᑖᓃᑦᑐᓂᒃ 
ᑭᒃᑯᑐᐃᓐᓇᕐᓂᒃ, ᓇᓗᓇᐃᖅᑐᐃᓂᕐᒧᑦ ᐊᒻᒪ ᑲᒪᒋᔭᐅᓂᖏᓐᓄᑦ ᑲᓐᖑᓇᖅᑐᓄᑦ ᑐᕌᖓᔪᐅᓄᑦ ᓲᕐᓗ ᐃᒪᐃᑦᑐᑦ 
ᐅᓂᒃᑳᓕᐅᕐᓂᕐᒧᑦ ᐊᒻᒪ ᒪᑭᒪᑎᑕᐅᑦᑎᐊᕐᓂᖏᓐᓄᑦ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ 
ᐊᑐᖅᑕᐅᕙᑦᑐᖅ. 
 
ᕿᑎᖓᓃᕈᔪᑦᑐᖅ ᐃᑲᕐᕋᒃᑯᑦ ᐊᑐᖅᑕᐅᕙᒃᑐᖅ ᐊᑭᖓ $35.00 ᒥᒃᓴᐅᓴᒃᑕᐅᓯᒪᔪᑦ ᐊᑐᖅᑕᐅᕙᑦᑐᖅ ᓄᓇᕗᑦ 
ᒐᕙᒪᒃᑯᖏᑕ ᐱᓕᕆᕕᖏᓐᓄᑦ ᐊᒻᒪ ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ. 
 
ᑲᑎᑦᑐᒋᑦ ᐃᑲᕐᕋᖏᑦ ᐅᖃᐅᑕᐅᓚᐅᖅᑐᑦ ᑲᒪᑎᓪᓗᒋᑦ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ 
ᑐᒃᓯᕋᐅᑕᐅᔪᓂᒃ ᐃᒪᓐᓇᐅᓚᐅᖅᑐᑦ 1,976.50 ᐊᑭᖃᖅᑐᑎᒃ ᐃᒪᓐᓇᓂ $69,177.50 ᐅᖃᐅᑕᐅᓯᒪᔪᑦ 
ᑲᒪᒋᔭᐅᔾᔪᑎᖏᓐᓄᑦ ᑲᑎᑦᑐᒋᑦ ᐊᑭᖏᑦ $37,747.50 ᐃᑲᕐᕋᓄᑦ 1,078.50. ᐱᖃᓯᐅᑎᓯᒪᔪᑦ ᖁᓛᓂ ᐊᒥᓲᓂᖏᓐᓂ 
ᑎᑎᕋᖅᓯᒪᔪᓂᒃ ᐊᑐᖅᑕᐅᓚᐅᖅᑐᑦ ᖃᕋᓴᐅᔭᓕᕆᔨᐅᔪᓄᑦ (ᓄᓇᓕᓐᓂ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᓄᑦ) 
ᕿᓂᖅᑐᑎᒃ ᖃᕋᓴᐅᔭᓂᑦᑐᓂ ᑎᑎᖅᑲᐅᔪᓂᒃ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ 
ᑐᒃᓯᕋᐅᑕᐅᔪᓄᑦ ᐃᑲᕐᕋᑦ 104-ᖑᓚᐅᖅᑐᑦ ᐊᑭᖃᖅᑐᑎᒃ $3,640.00 ᐊᒻᒪ ᐊᑭᖏᑦ ᐅᑯᓄᖓ ᐸᐃᒃᐹᓕᕆᓂᕐᒧᑦ 
ᐊᖓᔪᖅᑳᒧᑦ (ᓄᓇᓕᓐᓂ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ) ᐱᓇᓱᐊᖅᑐᑎᒃ ᑎᑎᖅᑲᓂᒃ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ 
ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᑐᒃᓯᕋᖅᑕᐅᔪᓂᒃ ᐃᒪᓐᓇᐅᓚᐅᖅᑐᑦ $9,187.50 ᐃᑲᕐᕋᑦ 262.5. ᑕᒪᒃᑯᐊ 



  

ᒥᒃᓴᐅᓴᒃᑕᐅᓯᒪᔪᑦ ᒪᓕᑦᑐᑦ ᑐᑭᓯᒋᐊᕈᑎᒃᓴᐅᔪᓂᒃ ᐅᖃᐅᑕᐅᓯᒪᔪᓂᒃ ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ ᐊᒻᒪ 
ᐊᖅᐸᓯᓐᓂᖅᓴᐅᑐᐃᓐᓇᕆᐊᖃᖅᑐᑦ ᐊᑭᓪᓚᕆᒋᓚᐅᖅᑕᖏᓐᓂᒃ. ᐃᓛᒃᑰᖓᔪᒃᑯᑦ ᐊᑭᖏᓐᓄᑦ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ 
ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᐊᖓᔪᖅᑳᖓᓐᓄᑦ (ᑮᓇᐅᔾᔭᒃᓵᑦ ᐊᒻᒪ ᐃᓕᓐᓂᐊᑎᑦᑎᓂᕐᒧᑦ ᑮᓇᐅᔭᑦ) ᐊᒻᒪ 
ᐃᓕᓐᓂᐊᑎᑦᑎᓂᕐᒧᑦ ᐊᑭᖏᖑᑦ ᑕᒪᒃᑮᓐᓄᑦ ᓄᓇᓕᓐᓂ ᐃᓕᓐᓂᐊᑎᑦᑎᓪᓗᑎᒃ ᐊᒻᒪ ᓯᓚᑖᓂ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ 
ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᖃᐅᔨᒪᔨᐅᔪᖅ ᐃᒪᓐᓇᕈᓚᐅᖅᑐᑦ ᑲᑎᑦᑐᒋᑦ $130,625.17. ᐃᓚᒋᓪᓗᒍ 
ᑲᒪᒋᔭᐅᓂᖏᓐᓄᑦ ᐃᑲᕐᕋᖏᓐᓄᑦ ᑕᕝᕙᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ, ᖃᐅᔨᒪᓇᓱᐊᕐᓂᐅᔪᖅ ᑲᒪᒋᔭᐅᕙᓕᖅᑐᖅ 
ᒪᓕᑦᑐᒋᑦ ᑐᒃᓯᕋᖅᑐᑦ ᐊᓯᖏᓐᓂᒃ ᐱᓕᕆᕕᐅᔪᓂᒃ ᐃᒻᒥᒧᑦ ᐃᖅᑲᓇᐃᔭᖅᑎᓄᑦ ᑐᑭᓯᒋᐊᕈᑎᒃᓴᐅᔪᑦ ᐊᑐᐃᓐᓇᐅᔪᑦ P2K 
(ᑭᒃᑯᓂᖏᓐᓄᑦ 2000 ᑎᑎᕋᕐᕕᐅᔪᖅ ᐃᒻᒥᒧᑦ ᑐᕌᖓᓂᒃ ᑐᑭᓯᒋᐊᕈᑎᒃᓴᐅᔪᓂᒃ) ᑖᒃᑯᐊ ᑐᒃᓯᕋᐅᑕᐅᔪᑦ ᐅᕘᓇᖅᐸᑦᑐᑦ 
ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᐊᐅᓚᑦᑎᔨᖓᒍᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ 
ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᑐᓂᔭᐅᕙᑦᑐᑦ ᑭᓯᐊᓂ ᑕᐃᒃᑯᓇᓐᖓᑦ ᐱᓕᕆᕕᐅᔪᓂᒃ ᐊᑐᖅᑕᐅᓂᐊᖅᐸᑕ 
ᐱᓕᕆᐊᕆᔭᕆᐊᖃᖅᑕᖏᓐᓄᑦ ᐊᑐᕐᓂᐊᖅᐸᑕ. ᑲᑎᓕᒫᖅᑐᒋᑦ 20 ᐃᑲᕐᕋᐃᑦ ᐊᑐᖅᑕᐅᓚᐅᖅᑐᑦ P2K (ᖃᕋᐅᔭᓕᕆᔾᔪᑦ) 
ᑐᒃᓯᕋᐅᑕᐅᔪᑎᒍᑦ. ᒥᒃᓴᐅᓴᒃᓯᒪᑐᐃᓐᓇᖅᑐᒍ ᖃᓄᖅ ᐊᑭᖃᕋᔭᓐᖑᐊᕐᒪᖔᑦ ᐱᓕᕆᕕᐅᔪᓄᑦ ᐊᒻᒪ ᑎᒥᖁᖏᓐᓄᑦ ᓄᓇᕗᑦ 
ᒐᕙᒪᒃᑯᖏᑕ ᒥᒃᓴᐅᓴᒃᑕᐅᔪᑦ $237,550.17 ᐅᕙᓂ 2007-2008, ᑲᒪᔾᔪᑕᐅᓂᐊᕐᓗᑎᒃ ᑐᑭᓯᒋᐊᕈᑎᒃᓴᓄᑦ ᐊᒻᒪ 
ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᑦ ᑐᒃᓯᕋᖅᑕᐅᓂᖏᓐᓄᑦ, ᐱᓕᕆᓗᑎᒃ ᑲᒪᒋᔭᐅᓂᖏᓐᓄᑦ ᑲᒪᔾᔪᑕᐅᔪᑦ ᐊᒻᒪ 
ᐃᓚᒋᔭᐅᖃᑕᐅᓗᑎᒃ ᐃᓕᓐᓂᐊᖅᑎᑕᐅᔪᖃᖅᑎᓪᓗᒍ ᐊᑦᑐᐊᓂᖃᖅᑐᓂᒃ ᐱᔪᓐᓇᕐᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ. 
 
ᓄᑖᓐᖑᕆᐊᖅᑕᐅᔪᑦ 
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᑲᑎᑎᕆᓯᒪᓕᖅᑐᑦ ᐊᑖᖏᔪᓂᒃ ᑲᓐᖑᓇᖅᑐᓄᑦ ᐊᑦᑐᐃᓂᖏᓐᓄᑦ 
ᖃᐅᔨᓴᕐᓂᕐᒧᑦ ᐅᐸᓗᖓᐃᔭᐃᕙᓪᓕᐊᑎᓪᓗᒋᑦ ᐊᑐᓕᖅᑎᑕᐅᓂᖏᓐᓄᑦ ᖃᕋᓴᐅᔭᒃᑯᑦ ᐋᓐᓂᐊᕐᕕᓕᐊᖅᐸᑦᑐᑦ 
ᑎᑎᖅᑲᖁᑎᖏᓐᓂᒃ. ᑖᓐᓇ ᐊᐅᓪᓚᖅᑎᑕᐅᓚᐅᖅᑐᖅ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ 
ᑲᒥᓯᓇ ᕖᕝᕗᐊᕆ 19, 2007 ᑐᓴᕈᒪᓪᓗᑎᒃ ᖃᓄᖅ ᐃᓱᒪᖃᕐᒪᖔᖅ. 
 
ᑭᐅᓪᓗᒍ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᑲᒥᓯᓇᐅᔪᑉ ᐊᑐᓕᖁᔭᖓ ᑕᕝᕙᓂ 
ᐊᕐᕌᒍᑕᒫᑦ ᐅᓂᒃᑳᖏᓐᓂ ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᑦ ᓈᓴᐃᓂᖃᖁᔭᐅᓪᓗᑎᒃ ᑲᑎᒪᔨᖁᑎᓕᒫᖏᓐᓂᒃ, 
ᑎᒥᖁᑎᖏᓐᓂᒃ ᐊᒻᒪ ᐋᖅᑭᒋᐊᕆᔨᖁᑎᖏᓐᓂᒃ ᑎᒃᑯᐊᖅᓯᕕᒋᕙᑦᑕᖏᓐᓂᒃ ᑲᑎᒪᔨᓂᒃ ᐊᒻᒪ ᖃᐅᔨᒪᑦᑎᐊᕐᓗᑎᒃ ᑖᒃᑯᐊ 
ᑕᒪᒃᑮᒃ ᑲᑐᔾᔨᖃᑎᒌᖑᔪᑦ ᐊᒻᒪ ᐃᓚᒋᔭᐅᔪᑦ ᑕᐃᒃᑯᓄᖓ ᖃᐅᔨᒪᒐᓗᐊᕐᒪᖔᑕ ᐱᔭᕆᐊᖃᖅᑕᖏᓐᓂᒃ ᒪᓕᓪᓗᒍ 
ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᒪᓕᒐᖅ, ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ 
ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᐊᖓᔪᖅᑳᖑᔪᖅ ᓇᓗᓇᐃᖅᓯᓯᒪᔪᖅ 35-ᓂᑦ ᒐᕙᒪᒃᑯᓐᓂᑦ ᐊᑦᑐᐊᔪᑦ ᑲᑎᒪᔨᐅᔪᑦ, 
ᐋᖅᑭᒋᐊᕆᔨᐅᔪᑦ ᐊᒻᒪ ᑲᒥᓴᐅᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ ᑎᒃᑯᐊᖅᑕᐅᕙᑦᑐᑦ. ᑎᑎᖅᑲᐅᔪᑦ ᐊᐅᓪᓚᖅᑎᑕᐅᓯᒪᓕᖅᑐᑦ 
ᑕᒪᒃᑯᓄᖓ ᑎᒥᐅᔪᓕᒫᓄᑦ ᖃᐅᔨᒪᒐᓗᐊᕐᒪᖔᑕ ᑲᒪᒋᔭᕆᐊᖃᖅᑕᒥᓂᒃ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ 
ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᒪᓕᒐᕐᒥ ᐊᒻᒪ ᒪᓕᑦᑎᐊᖃᑦᑕᕋᓗᐊᕐᒪᖔᑕ ᑎᑎᕋᖅᑕᐅᕕᐅᔭᕆᐊᖃᖅᑐᓂᒃ 
ᐸᐃᒃᐹᖑᔪᓂᒃ. ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᐊᖓᔪᖅᑳᖓ ᐱᓯᒪᕙᒌᓕᖅᑐᖅ 
ᑭᐅᔾᔪᑕᐅᔪᓂᒃ ᐃᓕᓐᓂᐊᑲᓐᓂᕈᒪᓂᖃᖅᑐᓂᒃ ᑕᒪᒃᓱᒧᖓ. ᐅᓪᓗᒥᒧᑦ ᐃᓕᓐᓂᐊᖅᑎᑕᐅᓯᒪᓕᖅᑐᑦ ᐆᒻᒪᖅᑯᑏᑦ 
ᐊᑭᖏᓐᓄᑦ ᕿᒥᕐᕈᓂᕐᒧᑦ ᑲᑎᒪᔨᑦ, ᓄᓇᕗᒻᒥ ᐃᖃᓗᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᑎᒥᐅᔪᑦ, ᐃᒃᓯᕙᐅᑕᖓ 
ᐃᒥᐊᓗᓕᕆᓂᕐᒧᑦ ᓚᐃᓴᑖᖅᑎᑦᑎᓂᕐᒧᑦ ᑲᑎᒪᔨᑦ ᐊᒻᒪ ᐃᖅᑲᓇᐃᔭᖅᑎᐅᔪᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖃᕐᓂᖏᓐᓄᑦ 
ᐋᖅᑭᒋᐊᒃᑲᐃᔨᐅᔪᑦ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓ ᐊᒻᒪ 
ᐃᓕᓐᓂᐊᖅᑎᑕᐅᑲᓐᓂᕈᒫᕐᓂᐊᕆᓪᓗᑎᒃ ᐊᕐᕌᒍᒥ ᓄᑖᒥ. ᓄᓇᕗᒻᒥ ᐊᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᓄᑦ 
ᖃᐅᔨᒋᐊᖅᑎᐅᔪᑦ ᐊᔪᓐᖏᓐᓂᖃᖅᐸᓚᐅᖅᑐᑦ ᐱᔪᓐᓇᕐᓂᕐᒧᑦ ᑲᓐᖑᓇᖅᑐᓕᕆᓂᕐᒧᑦ ᐃᓕᓐᓂᐊᖅᑎᑕᐅᓂᕐᒧᑦ ᐊᒻᒪ 
ᐸᕗᓕ ᐊᒻᒪ ᑲᒪᓂᑦᑐᐊ ᑐᒃᑐᓕᕆᓂᕐᒧᑦ ᑲᑎᒪᔨᖏᑦ ᐊᑕᐅᓯᕐᒥᒃ ᐃᓄᖃᕐᒥᔪᖅ ᐃᓕᓐᓂᐊᖅᑎᑕᐅᓯᒪᔪᒥᒃ ᐊᒻᒪ 
ᐃᓕᓐᓂᐊᑎᑦᑎᑲᓐᓂᖁᔨᓪᓗᑎᒃ ᑕᐃᒃᑯᓂᖓ ᐃᓕᓐᓂᐊᓚᐅᓐᖏᑦᑐᓂᒃ ᑲᑎᒪᔨᐅᔪᓂᒃ. 
 
ᐱᖁᔭᒃᓴᖅ 18 –ᒪᓕᒐᖅ ᐋᖅᑭᒋᐊᕈᑕᐅᖁᔪᖅ ᓄᓇᕗᒻᒥ ᒪᓕᒐᕐᒧᑦ ᑭᐅᓗᒍ ᐃᓚᖓ 4(2) ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ 
ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᒪᓕᒐᖅ ᐊᖏᖅᑕᐅᓚᐅᖅᑐᖅ ᓅᕕᒻᐱᕆ, 2007. ᑎᑎᕋᖅᓯᒪᔪᖅ 4(2) 
ᐊᑐᓕᕋᔭᖅᑐᒥᓂᖅ ᑏᓯᒻᐱᕆ 31,2007 ᐊᒻᒪ ᐊᔪᖅᑎᑦᑎᒍᓐᓃᕋᔭᖅᑐᓂ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ 
ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᒪᓕᒐᕐᒥᒃ ᓴᓐᖏᓂᖅᐸᐅᔭᕆᐊᖓᓂᒃ ᐊᓯᖏᓐᓂᒃ ᒪᓕᒐᕐᓂᒃ 
ᓇᒻᒪᓐᖏᑦᑐᖃᕐᓂᖅᐸᑦ ᐅᕝᕙᓗ ᐊᑲᐅᓐᖏᓕᐅᕈᑎᖃᖅᑐᖃᕐᓂᖅᐸᑦ, ᑭᓯᐊᓂ ᐊᓯᐊᒍᑦ ᒪᓕᒐᕐᒧᑦ 
ᓇᓗᓇᐃᖅᑕᐅᓯᒪᓪᓚᕆᑦᑐᒧᑦ ᓴᓐᖏᓂᖅᓴᐅᒐᔭᖅᑐᖅ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ 
ᒪᓕᒐᕐᒥᒃ. ᓂᕆᐅᒋᓪᓗᒍ ᐊᑐᓕᖅᑎᑕᐅᓂᐊᕐᓂᖓ ᑎᑎᕋᖅᓯᒪᔪᖅ 4(2) ᕿᒥᕐᕈᔭᐅᓚᐅᖅᑐᑦ ᓄᓇᕗᒻᒥ ᒪᓕᒐᓕᒫᖑᔪᑦ   
 



  

ᓇᓗᓇᐃᖅᓯᓇᓱᐊᖅᑐᑎᒃ ᐊᑲᐅᓐᖏᓕᐅᕈᑕᐅᔪᓂᒃ ᑖᒃᑯᓇᓐᖓᑦ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ 
ᑲᓐᖑᓇᖅᑐᓄᑦ  ᒪᓕᒐᕐᒧᑦ ᐊᒻᒪ ᐊᓯᖏᓐᓄᑦ ᒪᓕᒐᕐᓄᑦ. ᑕᐃᒪᓕ ᐊᑲᐅᓐᖏᓕᐅᕈᑎᑕᖃᑐᐃᓐᓇᕆᐊᖃᕐᓂᖓᓂᒃ 
ᓇᓗᓇᐃᖅᑕᐅᓯᒪᔪᖃᖅᐸᑦ ᑕᕝᕙᓐᖓᑦ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᒪᓕᒐᕐᒥ ᐊᒻᒪ 
ᐊᓯᖏᓐᓂᒃ ᓄᓇᕗᒻᒥ ᒪᓕᒐᐅᔪᓂᒃ ᐅᕝᕙᓗ ᒪᓕᒃᑕᐅᔭᕆᐊᖃᖅᑐᓂᒃ, ᑕᒪᒃᑯᐊ ᐊᑐᓕᖅᑎᑕᐅᓂᖏᑦ ᕿᒥᕐᕈᔭᐅᓚᐅᖅᑐᑦ 
ᖃᐅᔨᓇᓱᐊᖅᑐᑎᒃ ᐊᓯᔾᔨᕆᐊᖃᕐᓂᐊᕐᒪᖔᑕ ᑖᓐᓇ ᒪᓕᒐᐅᔪᖅ ᓴᓐᖏᓂᖅᓴᐅᔪᓐᓇᖁᓪᓗᒍ. ᐱᖁᔭᒃᓴᖅ 18 
ᐊᓯᔾᔩᑐᐃᓐᓇᓚᐅᓐᖏᑦᑐᖅ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᒪᓕᒐᕐᒥ ᑭᓯᐊᓂᓕ ᐅᑯᐊ 
ᑭᖑᓂᐊᓂ ᒪᓕᒐᐅᔪᑦᑕᐅᖅ: ᐃᑦᑕᕐᓂᓴᓕᕆᓂᕐᒧᑦ ᒪᓕᒐᖅ; ᐋᓐᓂᐊᖑᔪᑦ ᑎᑎᕋᖅᑕᐅᓂᖏᓐᓄᑦ ᒪᓕᒐᖅ; 
ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ; ᓴᖅᑭᔮᖅᑎᑦᑎᓂᕐᒧᑦ ᒪᓕᒐᖅ; ᐋᓐᓂᐊᖅᑐᓕᕆᓂᕐᒧᑦ ᒪᓕᒐᖅ; ᑮᓇᐅᔾᔭᒃᓵᓂᑦ 
ᑖᒃᓯᔭᕐᓂᕐᒧᑦ ᒪᓕᒐᖅ, 1993; ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐ ᒪᓕᒐᖅ; ᐃᓅᕙᓪᓕᐊᔪᓄᑦ ᑐᖁᕙᓪᓕᐊᔪᓄᑦ 
ᑭᓪᓕᓯᓂᐊᕐᓂᕐᒧᑦ ᒪᓕᒐᖅ; ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᒪᓕᒐᖅ; ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖃᕐᓂᖏᓐᓄᑦ ᒪᓕᒐᖅ; 
ᓇᓪᓕᐅᒃᑯᒫᓕᕆᓂᕐᒧᑦ ᒪᓕᒐᖅ; ᐃᖅᑲᓇᐃᔭᖅᑐᓄᑦ ᒪᓕᒃᑕᐅᔭᕆᐊᖃᖅᑎᓄᑦ ᒪᓕᒐᖅ; ᐆᒪᔪᓕᕆᓂᕐᒧᑦ ᒪᓕᒐᖅ ᐊᒻᒪ 
ᐅᑭᐅᑭᓗᐊᖅᑐᓄᑦ ᐱᕋᔭᒃᐸᑦᑐᓄᑦ ᒪᓕᒐᖅ. 
 
 
ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᓄᑦ ᐋᖅᑭᒍᑕᐅᔪᓄᑦ ᑲᓇᑕᒥ - ᓄᓇᕗᑦ ᒐᕙᒪᒃᑯᖏᑦ ᐊᖅᑯᑎᖃᖅᑐᑎᒃ 
ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐊᑎᓕᐅᓚᐅᖅᑐᑦ ᐊᖏᖃᑎᒌᒍᑕᐅᔪᒥᒃ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᓄᑦ 
ᐋᖅᑭᒍᑕᐅᔪᒥᒃ ᑲᓇᑕᒥ ᐊᔾᔨᖏᓐᓂᒃ ᐱᑎᑦᑎᔪᓐᓇᓂᐊᕐᓗᑎᒃ ᐃᓕᓐᓂᐊᖅᑎᐅᓚᐅᖅᓯᒪᔪᑦ ᐸᐃᒃᐹᖁᑎᖏᓐᓂᒃ ᑕᐃᒃᑯᐊ 
ᐃᓕᓐᓂᐊᕆᐊᖅᐸᓚᐅᖅᑐᑦ ᐊᑭᓕᖅᑕᐅᔪᓐᓇᖁᓪᓗᒋᑦ. ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ 
ᐊᐅᓚᑦᑎᔨᐅᔪᑦ ᑕᕝᕙᓐᖓ ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐊᒻᒪ ᐊᓯᖏᑦ ᐱᓕᕆᕕᐅᔪᑦ ᐱᓕᕆᐊᖃᓚᐅᖅᑐᑦ ᑖᒃᓱᒥᖓ 
ᐱᔭᕆᐊᑐᔪᒻᒪᕆᐅᔪᒥᒃ ᐊᑯᓂᐅᓂᖃᓚᐅᖅᑐᖅ ᒥᒃᓴᐅᓴᒃᑕᐅᓪᓗᑎᒃ 600 ᐃᑲᕐᕋᐃᑦ ᐊᒻᒪ ᑲᒪᔭᕆᐊᖃᓚᐅᖅᑐᑦ 25-30 
ᐃᑦᑎᕐᕕᐅᔭᐃᑦ ᑎᑎᖅᑲᐅᔪᑦ ᐸᐃᒃᐹᖑᔪᑦ. ᐊᑐᓂᑦ ᑎᑎᖅᑲᐅᔪᑦ ᕿᒥᕐᕈᔭᐅᔭᕆᐊᖃᓚᐅᖅᑐᑦ ᐱᓇᓱᐊᖅᑐᑎᒃ ᐃᓄᒻᒧᑦ 
ᑐᑭᓯᒋᐊᕈᑎᒃᓴᐅᔪᓂᒃ ᑐᕌᖓᓂᖃᓚᐅᓐᖏᑦᑐᓂᒃ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᕐᓂᖏᓐᓄᑦ ᐊᒻᒪ 
ᐊᒥᓱᓕᐅᖅᑕᐅᓕᖅᑐᑎᒃ. ᑕᒪᓐᓇ ᐱᖃᓯᐅᔾᔨᓚᐅᓐᖏᒻᒥᔪᖅ ᐃᑲᕐᕋᓂᒃ ᐸᐃᒃᐹᑦ ᑲᒪᒋᔭᐅᓂᖏᓐᓄᑦ ᕿᓂᖅᑎᓪᓗᒋᑦ 
ᐃᑦᑎᕐᕕᐅᔭᐅᔪᓂᒃ ᑕᕝᕙᓂ ᐃᑦᑎᕐᕕᐅᔭᖃᕐᕕᒻᒥ. ᑖᒃᑯᐊᓕ ᓈᓴᐅᑎᐅᔪᑦ ᓇᓗᓇᐃᖅᓯᒪᔪᑦ ᐃᑲᕐᕋᐅᔪᓂ ᑎᑎᖅᑲᐅᔪᑦ 
ᑲᒪᒋᔭᐅᓂᖏᓐᓄᑦ ᐱᖃᓯᐅᑎᓯᒪᔪᒥ ᖃᐅᔨᒪᔾᔪᑕᐅᓂᐊᖅᑐᒥ ᑎᑎᕋᕐᕕᐅᔭᕆᐊᖃᖅᑐᒥ. 
 
ᐃᓱᐊ 
 
2006-2007-ᒥ, ᑐᒃᓯᕋᕈᑕᐅᕙᑦᑐᒃᑯᑦ ᑐᒃᓯᕋᖅᑐᖃᓚᐅᖅᑐᖅ. ᐊᒥᓱᕈᒃᑲᓂᖅᓯᒪᓚᐅᖅᑐᑦ ᑐᒃᓯᕋᐅᑕᐅᔪᑦ 2007-2008. 
ᑭᓯᐊᓂᓕ, ᐊᒥᓱᕈᕆᐊᕈᑎᖏᑦ ᐱᔾᔪᑎᖃᑐᐃᓐᓇᕆᐊᖃᖅᑐᑦ ᐃᓕᓐᓂᐊᖅᑎᑕᐅᖃᑦᑕᓚᐅᕐᓂᖏᓐᓄᑦ ᑕᒪᒃᑯᐊ ᐃᓄᐃᑦ 
ᖃᐅᔨᒪᓂᖅᓴᐅᓂᐊᕐᒪᑕ ᐱᔪᓐᓇᐅᑎᒥᓂᒃ ᑕᕝᕙᓂ ᒪᓕᒐᕐᒥ. ᐊᑕᐅᓯᖅᑕᐅᖅ ᑐᒃᓯᕋᓚᐅᕐᒥᔪᖅ 37-ᕋᖅᑐᓂ 
ᐊᔾᔨᒌᓐᖏᑦᑐᓄᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ. ᑕᕝᕙᓐᖓᑦ 37-ᖑᔪᓂᑦ ᑐᒃᓯᕋᐅᑕᐅᔪᓂᒃ 22-ᖑᔪᑦ ᑐᒃᓯᕋᐅᑕᐅᔪᑦ 
ᑐᓂᔭᐅᓚᐅᖅᑐᑦ ᑲᒥᓯᓇᒧᑦ ᕿᒥᕐᕈᔭᐅᓂᐊᕐᒪᑕ. 
 
ᑕᒪᓐᓇ ᖃᐅᔨᒪᓇᓱᐊᕐᓂᖅ ᐊᒥᓲᓂᖏᓐᓂᒃ ᐃᑲᕐᕋᐅᔪᓂᒃ ᐊᑐᓂᑦ ᑐᒃᓯᕋᐅᑕᐅᔪᒥᒃ ᓄᑖᖑᒻᒪᑦ ᐊᒻᒪ ᐅᐊᑦᑎᐊᕈ 
ᑕᒻᒪᖅᓯᒪᓐᖏᓐᓂᖅᓴᐅᓕᕈᒫᖅᑐᖅ. ᐊᑕᐅᓯᖅ ᑐᒃᓯᕋᐅᑕᐅᔪᖅ ᐃᖅᑲᓇᐃᔭᖅᑎᐅᔪᑦ ᐸᐃᒃᐹᖁᑎᖏᓐᓄᑦ, ᐆᑦᑑᑎᒋᓗᒍ, 
ᐊᑯᓂᐅᓂᖃᑐᐃᓐᓇᕆᐊᖃᖅᑐᖅ ᐊᑕᐅᓯᕐᒥ ᑎᓴᒪᓄᑦ ᐃᑲᕐᕋᓄᑦ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ 
ᑲᓐᖑᓇᖅᑐᓄᑦ ᐊᐅᓚᑦᑎᔨᒥᒃ. ᐊᒥᓱᓄᑦ ᐱᓕᕆᕕᐅᔪᓄᑦ ᑐᒃᓯᕋᐅᑕᐅᔪᖅ ᐊᑭᓂᐅᓂᖃᑐᐃᓐᓇᕆᐊᖃᖅᑐᖅ 300 ᐅᕝᕙᓗ 
ᐅᖓᑖᓂ ᐃᖅᑲᓇᐃᔭᖅᑎᓄᑦ ᐃᑲᕐᕋᓂᒃ, ᐃᑲᔪᖅᑎᖃᕐᓗᑎᒃ ᐊᒥᓱᒃᑲᓐᓂᐅᔪᓂᒃ ᐃᖅᑲᓇᐃᔭᖅᑎᐅᔪᓂᒃ 
ᕿᓂᕋᓱᐊᖅᑎᓪᓗᒋᑦ ᐊᒻᒪ ᐱᓇᓱᐊᖅᑎᓪᓗᒋᑦ (ᐱᖃᓯᐅᑎᓪᓗᒋᑦ ᖃᕋᓴᐅᔭᓕᕆᔨᒻᒪᕆᐅᔪᑦ ᐊᒻᒪ ᑎᑎᖅᑲᓄᑦ ᑲᒪᓂᕐᒧᑦ 
ᐃᖅᑲᓇᐃᔭᖅᑎᐅᔪᑦ), ᒪᓕᒐᑎᒍᖅᑐᓂ ᐅᖃᐅᔾᔭᐅᔭᕆᐊᖃᖅᐸᑕ ᐊᒻᒪ/ᐅᕝᕙᓗ ᐅᖃᖃᑎᖃᕆᐊᖃᖅᐸᑕ 
ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᐊᖓᔪᖅᑳᖓᓐᓂᒃ, ᑕᖅᑳᓐᖓᑐᐃᓐᓇᖅ ᐅᕝᕙᓗ 
ᐊᓯᖏᓐᓂᒃ ᑭᒃᑯᑐᐃᓐᓇᕐᓄᑦ ᑎᒥᐅᔪᓂᒃ, ᐊᒻᒪ ᐊᒥᓱᕈᖅᑐᐊᓗᑉᐸᑕ 100-ᖏᓐᓃᓪᓗᑎᒃ ᐅᕝᕙᓗ ᑕᐅᓴᖏᓐᓂ ᑕᒪᒃᑯᐊ 
ᑎᑎᖅᑲᖁᑎᒋᔭᐅᔪᑦ. 
 
ᕿᓚᒻᒥᐅᓂᖅᐸᐅᓯᒪᔪᖅ ᑎᑎᕋᖅᑕᐅᓯᒪᔪᖅ ᐱᔭᕆᐊᑭᑦᑐᑯᓗᒻᒥᒃ ᑐᒃᓯᕋᖅᑐᖃᖅᑎᓪᓗᒍ ᐃᑲᕐᕋᐅᑉ ᓇᑉᐸᖓ ᐊᒻᒪ 
ᐊᑯᓂᐅᓂᖅᐸᐅᓯᒪᔪᖅ ᐊᑕᐅᓯᕐᒥᑦ ᐱᓕᕆᕕᐅᔪᒥᒃ 240 ᐃᑲᕐᕋᐃᑦ ᐅᖃᐅᓯᕆᔭᐅᓚᐅᖅᑐᖅ  
 
 



  

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐊᒻᒪ ᐃᓄᓕᕆᔨᒃᑯᓐᓂᑦ ᑐᒃᓯᕋᖅᑎᓪᓗᒍ ᐃᓄᒻᒧᑦ ᑐᑭᓯᒋᐊᕈᒪᓪᓗᑎᒃ. ᑕᒪᒃᑯᐊᓕ 
ᐸᐃᒃᐹᖑᔪᑦ ᑐᒃᓯᕋᖅᑕᐅᕙᑦᑐᑦ ᒫᓐᓇᐅᔪᖅ ᖃᐅᔨᒪᔭᐅᓇᓱᐊᖅᐸᓕᖅᑐᑦ ᐊᑐᖅᑐᑎᒃ ᓈᓴᐅᓯᕐᔪᐃᑦᑐᑕᐅᔪᒥᒃ 
ᓇᕿᑦᑎᔾᔪᑕᐅᔪᒥᒃ. ᐊᒥᓲᓂᖏᑦ ᒪᒃᐱᒐᐅᔪᑦ ᓴᖅᑭᑕᐅᓯᒪᔪᑦ ᐊᑕᐅᓯᕐᒧᑦ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ 
ᑲᓐᖑᓇᖅᑐᓄᑦ ᑐᒃᓯᕋᐅᑕᐅᔪᒧᑦ ᐃᒪᐃᑦᑑᖃᑦᑕᖅᓯᒪᔪᑦ ᐊᑕᐅᓯᕐᒥᑦ ᒪᒃᐱᒐᕐᒥᒃ ᐱᔭᕆᐊᑭᑦᑐᑯᓗᒻᒥᑦ ᑎᑭᑦᑐᒍ 2,502 
ᒪᒃᐱᒐᐃᑦ ᐃᓄᒧᑦ ᑐᑭᓯᒋᐊᕈᒪᓂᕐᒧᑦ ᑕᕝᕙᓐᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐊᒻᒪ ᐃᓄᓕᕆᔨᒃᑯᓐᓂᑦ. 
 
ᑭᒃᑯᑐᐃᓐᓇᐃᑦ ᖃᐅᔨᑎᑕᐅᕙᓪᓕᐊᓂᖏᑦ ᐱᔪᓐᓇᕐᓂᕐᒧᑦ ᒪᓕᓪᓗᒍ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ 
ᑲᓐᖑᓇᖅᑐᓄᑦ ᒪᓕᒐᖅ, ᐃᓕᓐᓂᐊᖅᑎᑦᑎᖃᑦᑕᐃᓐᓇᖅᑎᓪᓗᒋᑦ ᐃᖅᑲᓇᐃᔭᖅᑎᓂᒃ ᐊᒻᒪ ᐊᖏᖅᓯᒪᓂᖏᓐᓄᑦ ᒐᕙᒪᒃᑯᑦ 
ᐱᔪᓐᓇᕐᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑕᕝᕙᓂ ᒪᓕᒐᕐᒥ ᑲᔪᖏᖅᓴᐃᑲᓐᓂᖅᐳᑦ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ 
ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓄᑦ ᖃᓄᐃᓕᐅᕐᓂᐅᔪᒥ ᐃᓗᐊᓂ ᐱᓕᕆᕕᐅᔪᑦ ᐊᒻᒪ ᑭᒃᑯᑐᐃᓐᓇᕐᓄᑦ 
ᑎᒥᖁᑎᒋᔭᖏᓐᓂ ᓄᓇᕗᑦ ᒐᕙᒪᒃᑯᖏᑕ. 
 
 
 
 
 
 
 
 
 
 
 
 
 
 
 
 


